
PORTRET RANGTASVIRINING ICHKI DUNYONI OCHISH SIRLARI: 

KO'ZLAR, QO'LLAR VA FON MA'NOLARI 

 

Rоbijоnоv Diyоrbek 

Gulistоn dаvlаt unversiteti 2-bоsqich tаlаbаsi 

 

Annotatsiya: Mazkur maqolada tasviriy sanʼatda portret janri va obraz talqini, 

sanʼat asarlarida ifodalangan salbiy voqealar, Fayyum portretlari, rangtasvirda asosiy 

ifoda vositasi haqida batafsil bayon qilingan.  

Kalit soʻzlar: tasviriy sanʼat, portret janri, obraz talqini, fayyum portreti, 

monumental rangtasvir, personaj  

 

Аннотация: В статье подробно описывается жанр портрета и 

интерпретация образа в изобразительном искусстве, негативные события, 

выраженные в произведениях искусства, фаюмские портреты, а также 

основные средства выразительности в живописи. 

Ключевые слова: изобразительное искусство, жанр портрета, 

интерпретация образа, фаюмский портрет, монументальная живопись, 

Abstract: This article describes in detail the portrait genre and image 

interpretation in visual arts, negative events expressed in works of art, Faiyum 

portraits, the main means of expression in painting.  

Keywords: fine art, portrait genre, image interpretation, fayum portrait, 

monumental painting, character.  

 

KIRISH 

Sanʼat bu - har bir xalqning maʼnaviy qadriyatlarini, urf-odatlarini, madaniyatini, 

joiz boʻlsa hayotini tasvirlovchi vosita sanaladi. Sanʼat yordamida insonlarning 

dunyoqarashini, hayotga qarashlarini, tasavvurini oʻzgartirish va tarbiyalash ham 

mumkin. Sanʼat insonning maʼnaviyatini oziqlantiradi.  

Ijodkor ziyolilarimizning eng yaxshi asarlarini yurtimizda va chet ellarda targʻib 

qilishni biz maʼnaviy-maʼrifiy sohadagi siyosatimizning asosiy bir qismi sifatida davom 

ettiramiz. Ayniqsa, madaniyat, sanʼat, adabiyot va matbuot olamiga kirib kelayotgan 

iqtidorli yoshlarni moddiy va maʼnaviy jihatdan ragʻbatlantirishga, ularning uy-joy 

sharoitlarini yaxshilashga alohida eʼtibor qaratiladi.  

Tasviriy sanʼatning eng murakkab janrlaridan biri odam yuzini tasvirlash 

hisoblanib, bu rassomdan shakl, nisbat va ranglarning mohir ustasi boʻlish bilan birga, 

inson shaxsini yaxshi tushunishi, uning psixologik holatini idrok qila olishi, 

histuygʻularini bila olishi, teng rangini rasm ishlayotgandagi holatga mos tarzda 

ifodalash malakalariga ega boʻlishini talab qiladi. Sababi, asardagi kishining kimligini, 

yoshini, feʼl-u atvorini, amal-unvonini, hatto gavda tuzilishi, boykambagʻalligini ham 

ifodalab berishi kerak.  

Oʻsib kelayotgan yosh avlodni tarbiyalashda xususan tasviriy sanʼatning o'rni 

beqiyosdir. Tasviriy sanʼat asarlari kishilarning his-tuygʻulariga kuchli taʼsir koʻrsatish 

imkoniyatiga ham egadir. Kishilar tasviriy sanʼat asarlarini tomosha qilish yordamida, 

ularda ifodalangan goʻzallikni koʻrish orqali oʻz hayotlariga ana shunday goʻzallikni 

kiritishga harakat qiladilar, asarlardagi qahramonlarni koʻrib esa ularga oʻxshashga 

intiladilar.   

Sanʼat asarlarida ifodalangan salbiy voqealar, xunuk xatti-harakatlarni koʻrib, 

ulardan muayyan xulosalar chiqaradilar, bunday hodisalardan uzoq boʻlishga 

intiladilar. Rangtasvir obrazlari nihoyatda jiloli va har biri oʻziga xos. Musavvirlar 

rangtasvir vositalari yordamida asar yaratadilar va ular har doim chizma tasvir, 

kompozitsiya imkoniyatlaridan foydalanadilar. Demak, rangtasvirda muhim ifoda 

vositasi rang boʻlib qolaveradi.   

Insonning ichki ruhiy olami bilan bogʻlangan holda aniq bir obraz yaratilishi portret 

sanʼati deb sanaladi. Portret yaratish oʻziga xos murakkab jarayon boʻlib, insonning 

anatomik tuzilishidan tortib ichki ruhiy, maʼnaviy holati, shuningdek, tashqi 

koʻrinishidagi barcha jihatlarini aks ettirishi bilan sanʼat darajasidagi asar boʻlishi 

mumkin. Portretchi rassom odamlarga xos turli harakatlarni his qila bilishi, ayniqsa, 

odamning qiyofasidagi samimiylik yoki soxta jihatlarni tasvirlay olish qobiliyatiga ega 

boʻlishi zarur. Natijalar:  

Rangtasvir insonning murakkab aql-zakovati, tafakkurini, tabiatda sodir boʻlib 

turadigan katta-kichik oʻzgarishlarni, uzluksiz falsafiy gʻoyalar va fantastik obrazlarni 

taʼsirchan ifodalashga qodir. Hodisa, voqea va koʻrinishlar doirasining toʻlaligi turli 

yoʻnalishdagi janrlar orqali ochib beriladi. Tasviriy sanʼatning bir nechta janrlari mavjud 

boʻlib, har birining oʻz ahamiyati va tomoshabini mavjud. Ayniqsa portret janri 

rassomlarning koʻp murojaat qiladigan va tomoshabini koʻpligi bilan ajralib turadi.  

Portret - janrlar ichida eng qadimiylaridan boʻlib, kishilarning tashqi va ichki 

kechinmalarini tasvir yordamida ochib beradi. Tasviriy sanʼat asarlari bizga musavvir 

yashagan vaqtni, madaniyatini, shuningdek tasvirdagi insonning ruhiyatini asarda 

talqin qiladi. Portret - eng qadimgi janrlardan biri. Fayyum shaharchasida 

rangtasvirning mum usulida qilingan gʻoyat goʻzal portretlari topilgan. Bu asarlar 

eramizning I-III asrlarida qadim Misrda yaratilgan.   

Fayyum portretlari yorqin hayotiy obrazlar ekanligi shaklning yorugʻ-soyali hajmiy 

model yordamida bajarilganligi bilan boshqa uslublardan farq qiladi. Rassom portret 

janrida ishlar ekan asarida tarixiy obraz, zamondoshining obrazini yoki badiiy obrazni 

ifodalaydi. Portretdagi har bir obrazni kuzatar ekansiz u haqida maʼlumotga ega 

boʻlasiz. Rassom portretdagi har bir obrazda uning his-tuygʻulari, ichki kechinmalari, 

psixologiyasini tasvirlashga harakat qiladi. Hozirgi vaqtda yoshlarimizga taʼlim-tarbiya 

berishda madaniyatimiz, qadriyatlarimiz, milliy sanʼatimiz namunalaridan, ota-

bobolarimiz tarafidan yaratilgan va butun jahonga mashhur boʻlgan ajoyib sanʼat 

namunalaridan keng foydalanishga yuqori ahamiyat qaratipmoqda.   

MUHOKAMA 

Oʻtmishda yashab oʻtgan buyuk vatandoshlarimiz, ulugʻ allomalar siymosini 

tasviriy sanʼat asarlarida aks ettirish ijod ahli oldiga ham masʼuliyatli vazifalarni 

yuklaydi. Shu sababli ham ularni oʻrganish, tahlil qilishni taqozo etadi. Oʻzbekistonda 

ham yangi maʼnaviy-gʻoyaviy yoʻnalishlarning shakllanishi oʻz navbatida, zamonaviy 

sanʼatning hamma sohalariga samarali taʼsir qilib, ijodiy izlanishlar doirasini 

kengaytirib, badiiy tafakkur rivojini yanada jadallashtiradi.  

Portret sanʼati oʻzining eng gullagan vaqtni Uygʻonish davrida oldi. Bu davrda 

oliy-yuqori yangilikning boshlanish sifatida inson shaxsining ulugʻlanishi sanʼatdagi 

olamshumul boylik va qahramonlik deb sanaldi. Uygʻonish davrida portretning 

rangtasvir, haykaltaroshlik va grafika turlari yuksak taraqqiy topdi. Faol, oʻz qadr- 

qimmatini biladigan qoʻrqmas, jasur inson qiyofasi mazkur davrning bosh 

qahramoniga aylandi.   

O'rta asrlar va Uyg'onish davri san'atida Xudo ko'pincha osmondan cho'zilgan 

rassomning qo'lida bo'lgani kabi faqat uning qo'li bilan ifodalanadi. Darhaqiqat, Ibtido 

Xudoni o'zining kundalik ishlab chiqarish sifatini sinchkovlik bilan tekshiradigan 

namunali hunarmand sifatida tasvirlaydi: "va Xudo buning yaxshi ekanligini ko'rdi". 

Xudo rassomdir va uning qo'li Yaratilish ramzidir. Shu va boshqa oddiy sabablarga 

ko'ra qo'l rassomning hunarmandchiligining ramziga aylandi, ko'z esa aql yoki 

tasavvurni ifodalaydi. Ushbu ma'nolar ko'pincha o'tkazib yuboriladi, chunki hozirgi 

san'at tarixiy paradigmasi tasvirlarni tom ma'noda oladi va barcha figuralar, shu 

jumladan ularning tana qismlari rassomning timsoli ekanligini tan olmaydi. 

Quyidagi bir qator yozuvlarda ko'rsatganimizdek, qo'l va ko'z ko'pincha san'atda 

ham yonma-yon joylashgan bo'lib, biri ikkinchisining yonida joylashgan. Buning 

ma'nosi bor, chunki qo'lsiz san'atkorning ko'z o'ngidagi tushuncha shunchaki 

tushunchadir; kontseptsiyasiz qo'lda hunarmandchilik qiladigan hech narsa yo'q. 

Ikkalasi ham kerak. Ushbu oddiy fikr bilan ko'plab sirli san'at asarlarini tushuntirish 

mumkin. Biroq, ko'z va qo'lning barcha tasvirlari unchalik ravshan emas, chunki 

rassomlar she'riy elementlar sifatida ularni vizual metaforalarda yashirishadi: ko'z 

deraza, yoritilgan eshik, quyosh yoki oy va boshqalar. Qo'l ham hayvonning panjasi 

yoki bo'sh qo'lqop bilan ifodalanishi mumkin. San'atning ma'nosiga oid ushbu 

maslahatlarga e'tibor bering. Ular muhim. 

Xulosa: Xulosa oʻrnida shuni aytish joizki, borliqni ilmiy asosda oʻrganish va shu 

bilimlarni amaliyotda foydalanishga intilishlar portretning yangi tizimini yuzaga keltirdi. 

Endilikda tasvirlanuvchi noreal makon va muhitda emas, balki insonga yaqin boʻlgan 

tabiat qoʻynida aks etildi. Monumental rangtasvir asarlarining personajlar orasida 

rassom oʻzining qiyofasini ham ishlay boshlaydi. Bu jarayon keyingi davr sanʼatida 

yanada shakllantirildi.  

